
         

Nuvttotvuoddagat gávdnon Leaibedearpmis Ráirrus, Álttá 
suohkanis 
Čuldojuvvon nissonvuoddagat, maid lea čuoldán Helga Kristine Olsen, r. 1886. Informánttat Willy Karlsen 
ja Helga Johanne Lund. 
 
Livvi 

 Vielgat Bumbolárpu 
 
Vuođđoláiggit 

 Vielgat Bumbolárpu 30 árppu 
 Sáhppesruoksat Bumbolárpu 4 árppu 
 Ruoksat Ulloláigi 6 láiggi 
 Čielga ruoksat Ulloláigi 7 láiggi 

 
 Suohppaga coggat njuikumii   
                                               
                                               

Álgge coggat njuikuma guovddážis (G). Bajit ráiddu cokkat njuikuma bátneráiggiide, ja vuolit ráiddu ges 
sálvviide.   
                                               

Dan minstaris álget čuolddaláiggit dan golmma vilges árppu siskkobealde guovtte beliin. Dat mearkkaša 
ahte daiguin čuoldá minstara. 

Čuolddavuoddagiin lea minsttar biddjon girjjiid mielde. Ovtta girjjis leat guokte dahje eambbo 
iešguđetlágan minstarat. Seamma girjjit čuldojuvvojit dassá go lea čuoldán nu guhkkin go áigu ahte 
čuolddabáddi galgá leat. 

Dát vuotta lea veahá earálágan. Dás leat ovttaskas minstarat biddjon oktii eambbo sáhte dohko, muhto 
goitge muhtin muddui dihto ortnega mielde. Okta oassi vuoddagis lea čuldojuvvon dainna minstariin go 
olgeš govvosis oidno.  

Dasa lassin leat adnon máŋgga lágan láiggit iešguđetlágan rukses ivnniin dan minstaris. Dat sáhttá leat dan 
dihte go vuotta lea čuldojuvvon njuolga maŋŋil soađi, ja de atne dan mii lei oažžumis. Dahje sáhttá maid 
leat čuoldi hutkáivuohta mii boahtá oidnosii. Čáppat dat goit lea.Vuoddaga gova oainnát ovddit siiddus.  


